क) सन्दर्भ
 कोभिड −१९ को सन्दर्भमा  विद्यालय संचालन कार्यढाँचा २०७७ मिति २०७७।७।२० गते शिक्षा विज्ञान तथा प्रविधि मन्त्रालयको माननीय मन्त्रीस्तरीय निर्णयबाट स्वीकृत भए पश्चात कार्यदाँचाले स्थानीय तह एवं विद्यालयहरुले विद्यालय संचालन पूर्व गर्नु पर्ने तयारी ‚विद्यार्थी भर्ना ‚ विद्यालय संचालन शिक्षण सिकाइ व्यवस्थापन ‚ स्थगित परीक्षा संचालनका सन्दर्भमा गर्नु पर्ने मुलभुत कार्यहरुलाइ व्यवस्थित बनाउने र स्थानीय परिवेशको विश्लेषण गरी  विद्यालय संचालन र स्थगनको सम्वन्धमा निर्णय गर्न  आधार प्रदान गरिएकोमा कोभिड −१९ को संक्रमण र जनस्वास्थ्यको दृष्टिले सुरक्षित विद्यालय संचालन गर्न दिशा निर्देश समेत  गरिएकोमा 
कोभिड −१९ को  महामारी संक्रमण सन्दर्भमा  सोको जोखिम न्युनीकरणका लागि  विद्यालय संचालन सम्वन्धमा जनस्वास्थ्य तथा सुरक्षाका मापदण्डको परिपालनाको अवस्थाबारेमा  दाङ जिल्लाका सामुदायिक तथा संस्थागत विद्यालयका प्रधानाध्यापकहरुसंग क्षेत्रगत रुपमा अन्तरक्रिया गर्ने मुख्य उद्धेश्यका साथ प्रमुख जिल्ला अधिकारीको सल्लाह सुझाव मार्गदर्शन समेतका आधारमा तपसिल अनुसारको उद्धेश्य राखी  सवै स्थानीय तहको सहकार्य तथा शिक्षा विकास तथा समन्वय इकाइदाङको समन्वयमा प्रमुख जिल्ला अधिकारी र  सवै स्थानीय तहका प्रमुखको समुपस्थिति∕ स्थानीय तहका प्रतिनिधि‚ शिक्षा महाशाखा ∕शाखा प्रमुखहरु‚ जिल्लाका सुरक्षा निकायका प्रमुखहरु ‚ जिल्ला जिल्ला जनस्वास्थ प्रमुख ∕ स्थानीय तहका जनस्वास्थ्य प्रमुख सहितको सहभागीता रहने गरी  निम्नानुसारका  स्थानीय तहका सामुदायिक तथा संस्थागत विद्यालयका प्रधानाध्यापकहरुसंग अन्तरक्रियात्मक बैठक तपसिल अनुसार मिति र समय संचालन  गरियो ।
ख)उद्धेश्यहरु
१ कोभिड −१९ को महामारी संक्रमण सन्दर्भमा  विद्यालयमा सोको जोखिम न्युनीकरणका लागि  एक अपासमा सिकाइ गर्नु
२ सिकाइ तथा अनुभवको आदान प्रदान गर्नु
३  कोभिड −१९ को  महामारी संक्रमण सन्दर्भमा  जोखिम न्युनीकरणका लागिका  प्र.अ. ∕ शिक्षकको माध्यमबाट समुदाय स्तरसम्म दिगो सचेतना पुर्याउनु ।
४ कोभिड −१९ को  महामारी संक्रमण सन्दर्भमा जोखिम न्युनीकरणका लागि  विद्यालयले अवलम्वन गरेका असल अभ्यासहरुको बारेमा सिकाइ  गर्नु 
५ स्थानीय तहबाट कोभिड −१९ को  महामारी संक्रमण सन्दर्भमा विद्यालयस्तरमा जोखिम न्युनीकरणका लागि  गरेका प्रयासहरुबा बारे  जानकारी आदान प्रदान गर्नु । 
ग)संचालन स्थान ‚ मिति‚  सहभागी क्षेत्रगत‚  स्थानीय तह‚  मा वि सामुदायिक तथा संस्थागत विद्यालयका प्रअहरु
१ देउखुरी क्षेत्र दुवै समुहको संचालन स्थान : आदर्श  नमुना मा. वि. देउपुर लमही नपा. दाङ
२ .मिति  : २०७७।०८।२३ समय : पहिलो समुह विहान  ११ : २० बजे र दोस्रो समुहको समय : दिउँसो १ बजे 
३ पहिलो समुह : लमही नगरपालिका र गढवा गाउँपालिका( सहभागी महानुभाव तथा प्र अहरुको विवरण अनुसूचि १ मा दिइएको छ।)
 ४ दोस्रो समुह : राजपुर र राग्ती गाउँपालिका ( सहभागी महानुभाव तथा प्र अहरुको विवरण अनुसूचि १ मा दिइएको छ।
५ घोराही उमनपा र बंगलाचुली गापाका सम्पुर्ण प्र अहरुको  तीन समहुको संचालन स्थान : पद्मोदय पब्लिक नमुना मा वि भरतपुर 
६ मिति : २०७७।८।२४  समय :  पहिलो समुह विहान ११ : १५ बजे  दोस्रो समुहको समय : दिउँसो १२ : ३०  बजे  तेस्रो समुह समय : १ : ४५  
७ तुलसीपुर उमनपा र सम्पुर्ण प्र अहरुको अन्तरक्रियात्मक बैठक तीन समुहको संचालन स्थान : गुरुजजुर   नमुना मा वि रक्षाचौर 
८ मिति : २०७७।८।२५  समय :  पहिलो समुह विहान ११ : ०० बजे  दोस्रो समुहको समय : दिउँसो १२ : ३०  बजे  तेस्रो समुह समय : दिउँसो १ : ४०
९ बबइ ∕दंगीशरण∕शान्तिनगर गापाका  सम्पुर्ण प्र अहरुको   अन्तरक्रियात्मक बैठक संचालन स्थान: वीरेन्द्र मा वि हेकुली दंगीशरण गापा दाङ
१० मिति : २०७७।८।२६  समय : विहान ११ : ३० बजे  
घ ) संचालन प्रक्रिया: अनौपचारिक तरीकाबाट ‚ सहभागी स्थानीय तहहरुमध्ये  शिक्षा शाखा प्रमुख/ अधिकृतबाट संचालन 
1. कार्यक्रमको उद्धेश्यबारे जानकारी: शिक्षा विकास तथा समन्वय इकाइ प्रमुख देवमणि चौधरीबाट
2. सहभागीहरुबाट परिचय
कोभिड −१९ को  महामारी संक्रमण र सोको जोखिम न्युनीकरणका लागि  विद्यालयको वर्तमान अभ्यास ’ समस्या र चुनौती ‚ गरिएका प्रयास‚ र असल अभ्यास सन्दर्भमा देउखुरी क्षेत्रका प्रत्येक विद्यालयका प्र.अ.बाट  र घोराही  तुलसीपुर र दंगीशरण क्षेत्रमा प्रत्येक समुहबाट दुइ∕दुइ जना ‚तथा दंगीशरणमा संचालित सो बैठकमा प्रत्येक गापाबाट दुइ ∕दुइ जनाका दरले सामुदायिक विद्यालयबाट ∕संस्थागत विद्यालयबाट एक जना ∕एक जना पर्ने गरी प्रतिनिधिमुलक ढंगबाट संक्षिप्त प्रस्तुती । र साथै कोभिड −१९ को  महामारी संक्रमण र विद्यालयमा जनस्वास्थ्य तथा सुरक्षाका मापदण्डको परिपालनाको अवस्थाको रुजु सुचि एवं अन्य विवरण समेत अवस्था बारे जानकारी लिन प्र अबाट फाराम  भराइएको    
3. देउखुरी क्षेत्रको प्रअको संग अनौपचारिक अन्तरक्रियात्मक बैठक जिल्ला जनस्वास्थ्य प्रमुख अंगद बहादुर शाही कोभिड −१९ को  महामारी तथा जोखिम न्युनीकरणका लागि अपनाउनु पर्ने  सुरक्षा एवं जनस्वास्थ्यका मापदण्ड तथा दाङ जिल्लामा कोभिड −१९ को  अवस्थाको बारेमा जानकारी र सो सन्दर्भमा घोराहीमा जनस्वास्थ्य अधिकृत र तुलसीपुरमा स्थानीय तहका जनस्वास्थ्य प्रमुखबाट जानकारी एवं प्रस्तुती भएको 
4. देउखरी क्षेत्रका स्थानीय शिक्षा शाखा  प्रमुख ( रवीन्द्र क्षेत्री लमही नपा.  श्याम वि.क. गढवा गापा ‚ राजपुर गापाबाट केशव लम्साल र राप्तीबाट विश्वास वि.क. गापा‚ घोराहीउमनपाबाट विनोद गौतम ‚ बंगलाचुलीगापाबाट ओम केसीबाट कोभिड −१९ को  महामारी संक्रमण सन्दर्भमा विद्यालय संचालन र  विद्यालयमा जोखिम न्युनीकरणका लागि अबलम्वन गरिएका र गर्नु पर्ने सुरक्षा एवं जनस्वास्थ्यका मापदण्डका सन्दर्भमा जानकारी  एवं प्रस्तुती
5. जिल्ला प्रहरी प्रमुख श्री गणेश चन्द बाट कोभिड −१९ को  महामारी तथा जोखिम न्युनीकरणका ध्यान दिनु पर्नै कुराहरुका बारेमा जानकारी
6. स्थानीय तहका प्रमुखज्युहरुबाट( देउखुरी क्षेत्रका स्थानीय तहका प्रमुख  लमहीनपाका श्री नगरप्रमुख कुल बहादुर के.सी. ‚गढवा गापाका अध्यक्ष श्री सहजराम यादव ‚ राजपुरगापाका अध्यक्ष श्री लोकराज के सी ‚राप्ती गापाका अध्यक्ष श्री नुमानन्द सुवेदी ‚ घोराही उमनपाका नगर प्रमुख श्री नरुलाल चौधरी ‚ बंगलाचुली गापाका अध्यक्ष श्री भक्त बहादुर वली ‚ तुलसीपुरउमनपाका शिक्षा समितिका संयोजक श्री देवराज विश्वकर्मा ‚बबइ  गापाका अध्यक्ष श्री भुनेश्वर पौडेल ‚ शान्तिनगर गापाका अध्यक्ष श्री कमान सिंह डाँगी‚ दंगीशरण गापाका अध्यक्ष श्री भागीराम चौधरी  ) कोभिड −१९ को  महामारी संक्रमण सन्दर्भमा विद्यालय संचालन र  विद्यालयमा जोखिम न्युनीकरणका लागि अबलम्वन गरिएका र गर्नु पर्ने सुरक्षा एवं जनस्वास्थ्यका मापदण्डका सन्दर्भमा जानकारी तथा विद्यालयमा जोखिम न्युनीकरणका गर्नका लागि विद्यालयमा गर्नु पर्ने सहयोगका लागि  प्रतिवद्धता समेत व्यक्त  )
7. प्रमुख जिल्ला अधिकारी श्री जय नारायण आचार्य ज्यूबाट सहभागीबाट कोभिड −१९ को  महामारी संक्रमण सन्दर्भमा प्र अबाट विद्यालय संचालन र  विद्यालयमा जोखिम न्युनीकरणका लागि अबलम्वन गरिएका विभिन्न  असल अभ्यासहरुको बारेमा एकीकृत गरी  संक्षेपमा जानकारी तथा विद्यालयमा आइ परेका समस्या तथा समाधानका लागि आफुले गर्न सक्ने  सहयोग  र सोका लागि  खेल्नु पर्ने भुमिका  बारेमा  समेत प्रस्टता गर्नु भएको । 

ड) स्थानीय तहगत (देउखुरी ∕घोराही ∕ तुलसीपुर∕ र दंगीशरणमा क्षेत्रस्तरीयमा)  प्र. अ. संगको अनौपचारिक अन्तरक्रियात्मक बैठकबाट कोभिड −१९ को  महामारी संक्रमण सन्दर्भमा विद्यालय संचालन कार्यदाँचा २०७७ मा भएका प्रावधान बाहेक छुट्टै वा फरक खालका केही विद्यालयमा जोखिम न्युनीकरणका लागि  अबलम्वन गरिएका   असल सिकाइहरु
१ विद्यालयमा टिफिन समय अवधीमा हुन सक्ने भिडभाडको अवस्थालाइ कम गर्ने  दृष्टिगत गरी  कक्षागत रुपमा  कक्षाकोठामा नै  खाजा समयको  व्यवस्थापन गरिएको । 
२ विद्यालयमा सक्रमणको  जोखिम न्युनीकरणका लागि  गाउँ वा टोल वा क्षेत्र अनुसार विद्यार्थीलाइ आलोपालो अनुसार  विद्यालयमा पठन पाठनको व्यवस्थापन मिलाइएको ।
३ विद्यालयमा आउँदा वा जाँदा बसमा हुन सक्ने भिड भाडबाट जोखिमको स्थिति सृजना हुन सक्ने अवस्थालाइ मनन गरी पैदल वा अन्य साधनको प्रयोगबाट विद्यालयमा आउन सक्ने विद्यार्थीलाई पैदल वा अन्य व्यक्तिगत साधनको प्रयोग गरी आउन प्रोत्सहित गरिएको ।
४ विद्यालयमा भिडभाड कम होस भन्ने ध्येयका साथ आनलाइन विधिबाट समेटन नसकेका विद्यार्थीलाइ  मात्र फेस टु फेस विधिबाट सिकाइ सहजीकरणलाइ बढी प्रोत्सहित गरिएको ।

५ उपलब्ध  भौतिक संरचना   फर्निचार‚ जनशक्ति समेतको अवस्थाका आधारमा  जोखिम न्युनीकरणका लागि  विद्यार्थीको बसाइ व्यवस्थापन विद्यालयको चौरमा कक्षागत रुपमा लामवद्ध रुपमा  गरी सिकाइ सहजीकरणको व्यवस्थापन मिलाइएको । 
६ विद्यालयमा टिफिन समयमा  हुन सक्ने भिडभाडको अवस्थालाइ कम गर्ने  दृष्टिगत गरी  कक्षागत रुपमा  केही समयको अन्तरालमा  टिफिन समयको  व्यवस्थापन  गरिएको।

७ विद्यालयमा कक्षागतरुपमा फेस टु फेस विधिबाट सिकाइ सहजीकरण भएको समयमा  सो कक्षा बाहेक अन्य कक्षाको अनलाइन विधिबाट र कक्षागतरुपमा अनलाइन विधिबाट सिकाइ सहजीकरण भएको समयमा  सो कक्षा बाहेक अन्य कक्षाको फेस टु फेस विधिबाट सिकाइ सहजीकरण व्यवश्थापन मिलाइएको र सोही अनुसार विद्यार्थीहरुलाइ सिकाइ सहजीकरणमा संलग्न हुन प्रोत्सहित गरिएको । 
८  विद्यालयमा दैनिक पठन पाठन समय अवधी सकिएपछि सो समय अवधीमा हुन सक्ने भिडभाडको अवस्थालाइ कम गर्ने दृष्टिगत गरी केही समयको अन्तरालमा  विद्यार्थीलाइ कक्षागत रुपमा विद्यालय हाताबाट बाहिर जाने  व्यवस्थापन  गरिएको।
   
९ शिक्षकको समुह बनाइ सो मार्फत घरदैलो तथा सचेतनामुलक कार्यक्रम  संचालन गरिएको ।
१० केही विद्यालयमा कक्षा शिक्षक वा स्वास्थ्य विषयको शिक्षकबाट  समय समयमा कोभिड −१९ को  महामारीको बारेमा विद्यार्थीलाइ जानकारी गराउने गरिएको । 
च) स्थानीय तहगत (देउखुरी ∕घोराही ∕ तुलसीपुर∕ र दंगीशरणमा क्षेत्रस्तरीयमा) प्र. अ. संगको अनौपचारिक अन्तरक्रियात्मक बैठकबाट कोभिड −१९ को  महामारी संक्रमण सन्दर्भमा विद्यालय संचालन कार्यदाँचा २०७७ मा भएको प्रावधानको अक्षरश: पालना गर्न गराउन विद्यालयले भोग्नु परेका मुख्य साझा समस्या तथा चुनौतीहरु  
१ विद्यार्थीले  कक्षाकोठामा सामजिक दुरीको पालना गरेपनि कक्षाकोठा बाहिर परिपालना ध्यान नदिनु
२ मास्क लगायत सुरक्षा तथा जनस्वास्थ्य समाग्री व्यवस्थापन गर्न आर्थिक स्रोतको कमी 
३ मास्क लगायत सुरक्षा तथा जनस्वास्थ्य समाग्री व्यवस्थापन गर्न  थप आर्थिक व्ययभार वहन गर्नु
४ सिफ्ट तथा आलो पालो प्रणालीबाट सिकाइ सहजीकरण गर्दा जनशक्ती अभाव
५ विद्यालयका शिक्षकबाट संक्रमणकालिन वार्षिक शैंक्षणिक योजना निर्माण र तथा कार्यान्वयन कमी
६ साना कक्षाका विद्यार्थीहरुले माक्स नलगाउने ‚ च्यात्ने र हराउने गर्नु 
७ सवै विद्यार्थीहरु मास्क लगाएर विद्यालयमा नआउनु  लगाएमा राम्रोसंग लगाउनु ‚वीच वीचमा माक्स हराउनु 
८ जनचेतनाको कमी एवं सो को पुर्ण परिपालना सवैबाट नहुनु 
छ) समस्या समाधानका लागि स्थानीय तह एवं अन्तरक्रियात्मक बैठकका सहभागी सरोकारवालाहरुको साझा  बुझाइ एवं प्रतिवद्धतता
१ स्थानीय तहबाट विद्यालयमा   कोभिड −१९ को  महामारी संक्रमण जोखिम न्युनीकरणका लागि विद्यालयको अवस्था एवं प्राथमिकताका आधारमा  आवश्यक पर्ने स्रोत साधनको व्यवस्थापन गर्न  प्रतिवद्धता जाहेर गरिएको ।
२  विद्यालयमा   कोभिड −१९ को  महामारी संक्रमण जोखिम न्युनीकरणका लागि विद्यालयको अवस्था र आवश्यकता समेत आधारमा मास्क‚ स्यानीटाजर लगायत स्वास्थ्य समाग्री व्यवस्थापन गर्न गैसस निजी क्षेत्रसंग समन्वय  गरी अनुरोध गर्ने
३ विद्यालयले स्थानीय तहको समन्वयमा विद्यार्थीमा  थप सचेतना बढाउन स्वास्थ्यकर्मीबाट कोभिड −१९ को  महामारी  सन्दर्भमा थप साक्षात्कार गराउने व्यवस्था मिलाउने 

ज) कोभिड −१९ को महामारी सन्दर्भमा विद्यालय संचालन क्रममा गरिएका सिफारिसहरु
१ विद्यार्थीको संख्या तथा चापका आधारमा भीडभाड कम हुने गरी  विद्यालयमा पर्याप्त स्थानमा सावुन पानीको व्यवस्थापन 
  २ उपलब्ध  भौतिक संरचना  फर्निचार‚ जनशक्ति समेतको अवस्थाका आधारमा  जोखिम   न्युनीकरणका लागि  विद्यार्थीको बसाइ व्यवस्थापन विद्यालयमा उपलब्ध खुल्ला स्थान वा  चौरमा कक्षागत रुपमा लामवद्ध रुपमा  गरी सिकाइ सहजीकरणको व्यवस्थापन  मिलाउन सकिने । 

३ विद्यालयमा सक्रमणको  जोखिम न्युनीकरणका लागि  गाउँ वा टोल वा क्षेत्र अनुसार विद्यार्थीलाइ आलोपालो अनुसार  विद्यालयमा सिकाइ सहजीकरण व्यवस्था ।
४ विद्यालयमा आउँदा वा जाँदा स्कुल बसमा हुन सक्ने भिड भाडबाट जोखिमको स्थिति सृजना हुन सक्ने अवस्थालाइ मनन गरी पैदल वा अन्य साधनको प्रयोगबाट विद्यालयमा आउन सक्ने विद्यार्थीलाई पैदल वा अन्य व्यक्तिगत साधनको प्रयोग गरी आउन प्रोत्सहित गर्ने र स्कुल बासमा सीट क्षमता भन्दा बढी विद्यार्थी नराख्नने ।
५ विद्यालयमा खाजा समय अवधीमा हुन सक्ने भिडभाडको अवस्थालाइ कम गर्ने  दृष्टिगत गरी  कक्षागत रुपमा  कक्षाकोठामा नै  खाजा समयको  व्यवस्था । 
६ विद्यालयमा खाजा समयमा  हुन सक्ने भिडभाडको अवस्थालाइ कम गर्ने  दृष्टिगत गरी  कक्षागत रुपमा  केही समयको अन्तरालमा  खाजा खाने समयको  व्यवस्था  मिलाउन सकिने

७ विद्यालयमा भिडभाड कम होस भन्ने ध्येयका साथ आनलाइन विधिबाट समेटन नसकेका विद्यार्थीलाइ  मात्र फेस टु फेस विधिबाट सिकाइ सहजीकरणलाइ बढी प्रोत्सहित गर्ने व्यवस्था गर्न सकिने ।
८ शिक्षक विद्यार्थीको समुह बनाइ सो मार्फत कोभिड −१९ को  महामारी  सन्दर्भमा  समय  समयमा अभिभावकका लागि सचेतनामुलक कार्यक्रम  संचालन  
९  विद्यालयमा विद्यार्थी भित्रिने र बाहिरिने समयम हुन सक्ने भिडभाडको अवस्थालाइ कम गर्न दृष्टिगत गरी भित्रिने र बाहिरिने समय केही समयको अन्तरालमा  विद्यार्थीलाइ कक्षागत रुपमा  भित्र प्रवेश  गर्ने बाहिर जाने  व्यवस्था 
    १० विद्यालयले स्थानीय तहको समन्वयमा विद्यार्थीमा  थप सचेतना बढाउन स्वास्थ्यकर्मीबाट   
    कोभिड −१९ को  महामारी  सन्दर्भमा थप साक्षात्कार गराउने व्यवस्था 
    ११ हालको समयलाई दृष्टिगत गरी  विद्यालयले विद्यार्थीलाई प्रार्थना  नगराउने व्यवस्था  अवलम्वन
    १२  कोभिड −१९ को  महामारी  सन्दर्भमा  विद्यालयमा उपलब्ध स्रोत साधनलाई नै बढी प्रयोग र   उपयोगमा जोड दिने ।
    १३ खेलकुद गर्दा विद्यालयमा भिडभाड हुन सक्ने भै कोभिड −१९ को  महामारीको संक्रमणको     
   जोखिम समेत हुन सक्ने अवस्थालाई दृष्टिगत गरी विद्यालयमा खेलकुदको क्रियाकलाप नगर्ने   
    व्यवस्था 
    १४ कोभिड −१९ को  महामारी  सन्दर्भमा  विद्यालयले संचालन कार्यदाँचा २०७७ मा भएको व्यवस्था तथा  प्रावधानलाइ कार्यान्वयन प्रति अझ बढी ध्यान केन्द्रितको 

